
Rezime/Abstract

Magistarski rad „Neprofitne organizacije kao nositelji razvoja socijalnog poduzetništva u Bosni i Hercegovini“ daje pregled
teorijskog okvira socijalnog poduzetništva i njegovog nastanka pod okriljem neprofitnog sektora u Bosni i Hercegovini.
Empirijski dio studije o socijalnom poduzetništvu kroz kvalitativne metode istraživanja, višestruke studije slučaja i intervjue
s relevantnim akterima iz neprofitnog sektora koji se bave socijalnim poduzetništvom, identificira, opisuje i pojašnjava
nastanak i razvoj socijalnog poduzetništva unutar neprofitnog sektora u Bosni i Hercegovini. Kroz percipiranje nekoliko
važnih aspekata razvoja socijalnog poduzetništva, pokušalo se ustanoviti kakvo je mišljenje i razumijevanje aktera
socijalnog poduzetništva o njegovom razvoju, značaju i ulozi u društvu. Analizom podataka dobivenih kroz odabrane studije
slučaja, stvorena je jasnija slika o stepenu razvijenosti neprofitnih organizacija u Bosni i Hercegovini koje se bave socio-
poduzetničkim aktivnostima, diskutovana njihova uloga u razvoju bosanskohercegovačkog društva, te je utvrđeno
postojanje njihove strateške orijentacije na socijalno poduzetništvo u Bosni i Hercegovini.

